COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  07.02.17
2.1  YMDDIHEURIADAU

Cyng. John Ellis Williams.
2.2  PRESENNOL
Cyng. Edward Griffiths (Cadeirydd), Emrys Jones (Is-Gadeirydd), Edward Williams, John Ceri Evans, Margretta Cartwright, Catrin Edwards, Sian Edwards, Sion Ifor Williams, Owen Gwilym Thomas, Mike Tregenza (am yr hanner awr gyntaf), Eryl Jones-Williams.
Oherwydd bod y Cadeirydd yn methu mynychu darn cyntaf y cyfarfod, cymerwyd y Gadair gan yr Is-Gadeirydd.

Cafwyd cyflwyniad gan y Cyng. Mike Tregenza am yr effaith mae plastic micro sydd yn cael ei olchi i fyny ar y traeth yn cael ar fywyd y mor a bod rhai wedi bod yn glanhau rhai o traethau yr ardal dros y penwythnos a wedi dod o hyd i tua 800 o ddarnau. Cafwyd ffilm fer ganddo yn dangos sut oedd rhai yn America yn casglu y plastic micro o’r traeth ag eglurodd bod bwriad gan y grwp i archebu rhai o’r hudlenau hyn er mwyn cael gwneud y gwaith ar y traethau yn yr ardal yma a gofynnodd a fyddai y Cyngor yn fodlon cyfranu tuag at y gost. Cytunwyd trafod y mater ymhellach am ei fod yn item ar yr agenda.

Croesawodd y Cadeirydd SCC Dei Hughes i’r cyfarfod a datganodd byddai yr Heddlu yn fodlon cyfranu at y gost ag y byddai yn ei gynnwys yn y cais grant mae yn ei wneud yn nawr. Oherwydd yr amser ni chafodd SCC Dei Hughes amser i siarad gyda’r Aelodau.

2.3  CYHOEDDIADAU’R CADEIRYDD

Ar ran y Cyngor cydymdeimlodd y Cadeirydd a theulu y diweddar Mr. Malcolm Thorpe.
2.4   COFNODION
 Derbyniwyd cofnodion o gyfarfod  Ionawr 10ed fel rhai cywir. 

2.5  MATERION YN CODI O’R COFNODION

Item 1.4 datganodd y Cyng. Eryl Jones Williams mae mater i wneud cais am drych a chael cyflymder traffic o 5 m.y.a oedd y Cyng. Mike Tregenza wedi ei ofyn am lawr ffordd stesion a nid oedd yn cwyno am or-yrru.
Item 1.4 datganodd y Cadeirydd bod y goeden oedd ar Ffordd Gors y Gedol wedi cael ei chwympo a’i chlerio.

Item 1.5 (F) datganodd y Cyng. Catrin Edwards bod y cofnodion saesneg yn datgan bod y precept wedi cael ei chodi o £20,000 i £20,742 a nid wedi ei chodi i £29,742 fel sydd yn gywir.

2.6  DATGAN DIDDORDEB

Datganodd y Cyng. Eryl Jones Williams ddiddordeb yn y llythyr gan Ysgol Gynradd Dyffryn Ardudwy ac fe arwyddwyd Dogfen Datgan Buddiant Personnol ganddo a nid oedd yn bresennol pan drafodwyd y llythyr.
2.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Ionawr 10ed ymchwiliad gofal, Penrhyndeudraeth, 12ed agoriad swyddogol Ysbyty Tywyn yn cynrychioli Gwynedd ar CIC, 16eg cyfarfod answyddogol iechyd, Tremadog, 18ed gwybodaeth i ddarpar Gynghorwyr, 23ain pwyllgor safonau, Caernarfon, 25ain cyfarfod adfywio neuadd bentref, 26ain 8.30-5.00 Caernarfon, 10-1 iechyd ag addysg, 1-2 cyfarfod gyda swyddogion gofal a 2-4 cyfarfod addysg a paratoi gofal, 31ain ymchwiliad gofal gyda swyddogion, Penrhyndeudraeth. 
‘Rwyf wedi mynychu sawl cyfarfod yn mis Ionawr fel rhan o banel oedd yn ymchwilio i weld a oedd Cyngor Gwynedd yn helpu i gyfarfod anghenion gofalwyr teulu. Yr arwydd cyntaf yw bod pobl eisiau aros yn eu cartrefi cyn hir a phosib a ddim yn gofyn am help nes mae rhaid. Bydd ymchwiliad y panel yn cael ei gyflwyno i’r Cabinet yn y gwanwyn. Hefyd beth sydd wedi cael ei ddarganfod yw bod torriadau yng nghyllid sefydliadau fel Derwen a Hafal 

yn effeithio ar bobl sydd angen cymorth. Mi fynychais yr agoriad swyddogol o’r estyniad £5m yn Ysbyty Tywyn yn cynrychioli Cyngor Gwynedd ar Cyngor Iechyd Cymunedol. Yn ystod fy sgwrs gyda Vaughan Gethin A.C., y Gweinidog Iechyd yn Llywodraeth Cymru a prif swyddogion eraill o GIC, ‘rwyf yn falch o gyhoeddi bod amser agor y gwasanaeth allan o oriau yn Ysbytai Cymunedol yn mynd i cael eu ymestyn yn ddechreuol i 10.00 a bod cartrefi gofal Gwynedd nawr yn gallu cymeryd pobl gyda dementia gyda Llys Cadfan, Tywyn yn broject peilot. ‘Roeddwn yn siomedig bod eto aelod newydd arall o CIC, ardal Gwynedd o Ynys Mon wedi cael ei apwyntio sydd yn gadael ardal Meirionnydd yn cael ei gynrychioli yn dlawd iawn ar grwp gwarchotgi swyddogol iechyd. Mae yn edrych fel bod GIC yn mynd i ganolig gweithdrefn mewn un o’r tair brif ysbytai A & E a bydd yn effeithio teithio yn bell i fobl mewn ardaloedd gwledig. Yn fy cynhwysedd fel aelod o’r pwyllgor safonau fynychais cyfarfod preifat Meirionnydd yn Dolgellau lle oedd swyddogion yn rhoi darpar Gynghorwyr newydd y cefndir i fewn i’r gwaith fel Cynghorydd.

Adroddodd y Cyng. Eryl Jones Williams ei fod wedi mynychu cyfarfod o Fwrdd Hamdden Harlech ac Ardudwy ar ran y Cyngor ar y 12ed o mis diwethaf a datganodd bod ganddynt rhestr o’r gwaith oedd angen ei gario allan ar y safle. Cytunodd y Cadeirydd fynychu y cyfarfod nesa os oedd neb arall yn gallu mynd.
2.8  CEISIADAU CYNLLUNIO 
Codi polyn 17.5m gyda 3 antena, 2 dysgl trawsyrru, 2 caban offer a 2 caban mesurydd - Tir yn The Barns, Ffordd Tyddyn y Felin, Talybont (NP5/58/380D) MANYLION YCHWANEGOL
Cefnogi y cais hwn.

Cais am Dystysgrif Defnydd Cyfreithiol (Defnydd Presennol) ar gyfer lleoli a defnydd preswyl o garafan sengl - Tir yng nghefn Sands Leisure Complex, Talybont (NP5/58/LU18W)

Cytunwyd bod yr Aelodau  a oedd yn ysgrifennu i mewn i’r Parc Cenedlaethol ynglyn ar cais uchod yn gwneud yn uniongyrchol.
Ceisiadau Cynllunio a penderfyniad arnynt
Adlinio llwybr pibell a cysylltiad grid cynllun trydan dwr sydd wedi ei gymeradwyo - Dyfrffos presennol i’r Afon Ysgethin, Talybont (NP5/58/542B) - caniatau
Codi estyniadau sengl ac estyniad llawr cyntaf - Fach Wyddil, Ffordd y Llan, Dyffryn Ardudwy (NP5/58/588) - caniatau
2.9  MATERION YN CODI  

A  Cynllun Cyllideb
Adroddwyd bod £25,598.98 wedi cael ei wario ers cychwyn y flwyddyn ariannol newydd a bod hyn yn £135.48 o wariant yn fwy na sydd wedi cael ei glustnodi yn y gyllideb am y flwyddyn.
B   Camerau CCTV

Adroddodd y Cyng. Emrys Jones bod Mr. Dave Bickle a Mr. Mike Stretch yn dod i osod y sustem uchod yn y neuadd mis Mawrth neu Ebrill ag ei fod yn mynd i gostio yn llai nag oeddynt wedi rhagweld.
C  Neuadd Bentref

Cafwyd wybod bod cyfarfod o bwyllgor yr uchod wedi cael ei gynnal a bod rhent yr ystafell snooker wedi cael ei godi a bod angen carped newydd yn yr ystafell a bod ymholiadau yn cael eu gwneud ynglyn a hyn.
D  Datblygu Maes Parcio
Ar ol trafodaeth cytunwyd rhoi £1,000 wrth gefn bob blwyddyn i ddatblygu yr uchod yn yr hen barc chwarae. Penderfynwyd bod angen is-bwyllgor i weithredu ar hwn a cytunodd y Cadeirydd, Is-Gadeirydd, y Cyng. Edward Williams fod arno ag eisiau gofyn i’r Cyng. John Ellis Williams. Cytunwyd bod y Clerc yn gwneud ymholiadau hefo CCG i ofyn beth oedd yn digwydd hefo’r darn tri tu ol i’r hen barc chwarae ag hefyd yn cysylltu gyda’r Swyddog Adfywio Bro.

E   Celf yn y Llan
Oherwydd bod y Cyng. Mike Tregenza wedi gorfod gadael y cyfarfod nid oedd posib trafod y mater uchod a cytunwyd ei roi ar agenda mis nesa.
F   Glanhau Traeth - Tim Tonnau Glas

 Ar ol y cyflwyniad a gafwyd gan y Cyng. Mike Tregenza ar ddechrau y noson trafodwyd y mater hwn ymhellach. Cytunwyd dweud wrth y grwp am archebu dau hudlen yn gyntaf er mwyn cael gweld sydd fyddant yn gweithio a bod y Cyngor yn eu cefnogi ag yn fodlon cyfranu £150 tuag at y gost. Hefyd eisiau gofyn i gynrychiolydd o’r Cyngor fod yn aelod o’r pwyllgor.
2.10  GOHEBIAETH                       
A    Un Llais Cymru
Wedi derbyn llythyr gan yr uchod yn hysbysu’r Cyngor bod cyfarfod o Bwyllgor Ardal Meirionnydd o Un Llais Cymru yn cael ei gynnal yn y Lyfrgell Rydd, Dolgellau ar y 23ain o’r mis hwn.  Cytunodd y Cadeirydd ar Is-Gadeirydd fynychu y cyfarfod hwn ar ran y Cyngor.
B    Ysgol Gynradd Dyffryn Ardudwy
Wedi derbyn llythyr gan yr uchod yn gofyn a fyddai modd cael cyfraniad ariannol tuag at osod offer y jungle gym maen’t wedi ei archebu. Cytunwyd ei adael tan mis nesa a’i drafod hefo gweddill y ceisiadau ariannol.
2.11  ADRODDIAD Y TRYSORYDD
Adroddodd y Trysorydd bod £14,221.52 yn y cyfrif rhedegol, £7,541.41 yn y cyfrif wrth gefn a £58.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes       -   £147.00 (cyflog) + £134.60 costau = £281.60
Mr. M. J. Kerr                     -  £400.00 - agor bedd y diweddar Mr. James John Shewring

Swyddfa Archwilio Cymru - £310.95 - archwiliad allanol 2016/17
Derbyniadau ers y cyfarfod diwethaf

Glyn Rees a’i Fab   -  £1,280.00 - costau claddu y diweddar Mr. James John Shewring

Cyllid a Thollad      -      £136.19 - ad-daliad T.A.W

Anfonebau wedi eu talu ers y cyfarfod diwethaf

Catrin Soraya Williams - dim - gwasanaeth cyfieithu

UNRHYW FATER ARALL
Cafwyd wybod gan y Cyng. Margretta Cartwright bod pwyllgor Eglwys Llanenddwyn wedi penderfynnu rhoi yr olew oedd ganddynt dros ben yn y tanc ar ol i’r Eglwys gau i’r neuadd bentref. Diolchwyd iddynt am hyn a cytunwyd bod y Cyng. Owen Gwilym Thomas fel Cadeirydd pwyllgor y neuadd bentref yn anfon llythyr o ddiolch iddynt.
Rhoddwyd yr hawl i’r Cyng. Edward Williams waredu yr hen oleuadau oedd yn maes parcio y neuadd a diolchwyd iddo am ei waith caled yn archebu a gosod y rhai newydd.

Cytunwyd cefnogi cais y Cyng. Eryl Jones Williams i ofyn am fariau ar groesfan stestion Dyffryn Ardudwy yn lle gatiau.

Cafwyd wybod gan y Cyng. Emrys Jones bod rhai o bibellau dwr llawr Ffordd Glan y Mor wedi cael eu gosod yn anghywir a bydd angen ail agor y ffordd i’w gosod yn iawn.

Cafwyd wybod bod pryder wedi cael ei leisio bod llwybr yn y fynwent yn beryg hefo mwsog arno a cytunodd y Cyng. Emrys Jones ddelio gyda’r mater yn nawr am bod y Cyngor yn bryderus eu bod wedi gofyn iddo gael eu lanhau yn y gorffennol ar gwaith heb gael ei gario allan.

Cytunodd y Cyng. Emrys Jones ddelio gyda’r mater o waredu y tyrchod sydd yn y fynwent.

